
● 1 июльдә  РФ Премьер-министрының Казандагы җәмәгать кабул итү бүлмәсендә гражданнарны кабул итү оештырылды. Бу юлы халыкның үтенечләрен ТР Дәүләт Советы Рәисе Фәрит Мөхәммәтшин тыңлады.

Гөлмирә Нуруллина Биектау районыннан килгән. Ул Чечнядагы хәрби хәрәкәтләрдә катнашкан ире белән арендага алынган фатирда яши. Үз фатирларын сатып алу өчен алар "Россия гаиләләре өчен торак" максатчан программасына кергән, әмма программаны финанслау кыскартылган, ә Чечня кампаниясендә катнашкан ветераннар өчен башка ташламалар каралмаган. 

"Сез, чыннан да, әлегә гамәлдәге законнарга эләкмисез, әмма моннан чыгу юлы, һичшиксез, булырга тиеш", - дип җавап бирде Фәрит Мөхәммәтшин. Вәзгыятьне өйрәнеп, аны хәл итү йөкләмәсен бирде. 

Казанда яшәүче Руслан Ганиев идея белән килгән. "Уңайлы мохит" програмасы кысаларында эшмәкәрлек структурасын булдырырга һәм пандуслар төзергә кирәк, дип саный ул. Яңа йортларда халыкның аз мобиль төркемнәре өчен шартлар проектлау этабында ук булдырыла, ә иске торак фонды һәм шәхси секторда алар юк дәрәҗәсендә. Руслан Ганиевның әнисе коляскалы инвалид, һәм бу проблема аңа якыннан таныш. 

"Бердәм Россия" партиясенең җәмәгать кабул итү бүлмәләренә мөрәҗәгатьләр саны арта, кешеләр бирегә безнең ярдәмгә, мөрәҗәгатьләренә хокукый бәя бирүебезгә өметләнеп килә", - дип билгеләп үтте Фәрит Мөхәммәтшин гражданнарны кабул итү тәмамлангач. "Һәр мөрәҗәгать аерым өйрәнүне таләп итә. Мәсьәләләрен хәл итүне сорап килгән кешеләр яшәгән муниципаль районнарның башлыкларына мөрәҗәгать итәрмен дип уйлыйм. Бер генә мөрәҗәгатьне дә игътибарсыз калдырмыйча, хәл итү юлын табарга тырышачакбыз", - дип өстәде ул. 

2016 елның беренче яртыеллыгында җәмәгать кабул итү бүлмәләре аша мөрәҗәгать итүчеләрнең өчтән береннән артыгы үз проблемаларын хәл итүгә ирешкән.
● 2 июльдә  Казанның "Корстон" комплексында бүген "Бердәм Россия" Бөтенроссия сәяси партиясе Татарстан төбәк бүлегенең XXV конференциясенең I этабы башланды. "Бу мизгелдән партиянең Татарстан бүлеге 2016 елның сайлау алды кампаниясенә кереште дип рәсми рәвештә әйтергә була", - дип хәбәр итте "Бердәм Россия" Бөтенроссия сәяси партиясе Татарстан төбәк бүлеге секретаре, ТР Дәүләт Советы Рәисе Фәрит Мөхәммәтшин. 

Төбәктәге сайлау кампаниясе барышын билгеләргә тиешле конференциягә партиянең барлык 45 җирле бүлегеннән 300дән артык делегат җыелган. Аның эшендә Татарстан Президенты Рөстәм Миңнеханов, ТР Премьер-министры Илдар Халиков, республика Хөкүмәте әгъзалары, "Бердәм Россиянең" Яшьләр гвардиясе" һәм иҗтимагый оешмалар вәкилләре катнаша. 

"Төбәк партия исемлеген Татарстан Президенты Рөстәм Миңнехановның җитәкләве - "Бердәм Россия" партиясенең XXV съездында кабул ителгән дөрес карар", - диде Фәрит Мөхәммәтшин конференция алдыннан. 

"Сайлаучыларның 94 проценттан артыгы тавыш биргән бөтенхалык тарафыннан сайланган Президент, әлбәттә, үз урынында кала. Рөстәм Миңнеханов сайлау алды кампаниясе барышында биргән вәгъдәләр һәм программа үтәлергә тиеш. Әмма аның исемлектә беренче урында торуы, аның артында торган кандидатларның чынбарлык белән ни дәрәҗәдә мәгълүм булуы халыкның кабул ителгән карарларга ышанычын расларга тиеш", - дип белдерде ТР Дәүләт Советы Рәисе. 

"Алда торган сайлауларга бурычыбыз - күптән түгел тәмамланган алдан тавыш бирүдәге кебек үк: аларны ачык итеп үткәрү", - дип өстәде ул. 

Федераль хакимиятнең алдагы сайлауларда минималь киртәне узмаган сәяси партияләрнең кандидатларын күрсәтү өчен имза җыюны таләп итмәвен Ф.Мөхәммәтшин хуплавын белдерде. "Депутат урыннары өчен көрәшкә, дүрт парламент партиясеннән тыш, тагын 14 партия һәм бер мандатлы кандидатлар кушылу эссе дискуссияләр, закон һәм закон проектлары турында фикер алышулар булачагын сөйли. Бу тормышка ашыру өчен иң нәтиҗәле вариантларны сайлап алырга булышачак", - дип билгеләп үтте ул.

● 10 июль. 
Без Татарстаннан гына түгел, Россия төбәкләреннән, башка илләрдән сәләтле балаларның биредә танышып, татар телендә аралашып, бер гаилә кебек дус, тату яшәүләренә мөмкинлек бирә торган шундый хәрәкәт булуы белән горурланабыз. Бүген Татарстан Республикасы Дәүләт Советы Рәисе Фәрит Мөхәммәтшин Биләр музей-тыюлыгында “Сәләт” V Халыкара яшьләр белем бирү форумы ачылышы тантанасында шулай дип чыгыш ясады. 

Чарада шулай ук ТР Хисап палатасы рәисе Алексей Демидов, алтынчы чакырылыш РФ Дәүләт Думасы депутаты Ирек Гыйльметдинов, ТР яшьләр эшләре һәм спорт министры урынбасары Алмаз Миңгулов, Казан дәүләт энергетика университеты ректоры Эдвард Абдуллаҗанов, Россия Федерациясенең атказанган спорт остасы, Су тубы буенча кубок иясе Ирек Зиннуров һәм башкалар катнашты. 

“Сәләт” хәрәкәтенең чишмә башында торган Җәүдәт Сөләйманов, кунакларны, “сәлкеш”ләрне сәламләп, интеллектуаль сәләтле балаларның 20 нче юбилей фестивале булуын билгеләп узды. “Без Биләргә кайтуыбызны дәвам итәбез. Һәрвакыттагыча Изге Биләр җирен сәламлибез”, - диде ул. Аның сүзләренә җавап итеп, “сәлкеш”ләрчә сөрән ишетелде. 

Фәрит Мөхәммәтшин “Сәләт” хәрәкәтенең Татарстан өчен зур горурлык булуына басым ясап, аның республика, район хакимиятләре ярдәме белән гамәлдә булуын әйтте. “Күзгә күренеп зур эш башкарыла. Бу форум республикадан гына түгел, чит төбәкләрдән дә балаларны җәлеп итә. Алар бирегә зур кызыксыну белән килә. Беренчедән, телебезне, гореф-гадәтләребезне саклауның бу мөмкинлеген, икенчедән, яңа дуслар табып, алар белән аралашуны зур байлык дип саныйм. Мин оештыручыларга бик рәхмәтлемен, бу хәрәкәткә 20 ел элек тотынганнар иде”, - дип билгеләп узды Дәүләт Советы Рәисе. Ул ТРның беренче Президенты, хәзер Дәүләт Киңәшчесе Минтимер Шәймиевнең, Татарстан Президенты Рөстәм Миңнехановның да “Сәләт”не яратып кабул итүләрен әйтеп үтте. 

Фәрит Мөхәммәтшин елдан-ел программаның үзенчәлекле булуын, мөмкинлекләр күбәя баруын, быел экология темасы күтәрелүен билгеләп узды. “Кызыклы әйберләр күп. Димәк, балалар киләчәк турында уйлый”, - диде. Парламент башлыгы ата-аналарга да балаларын җибәргәннәре өчен рәхмәтен җиткерде. “Бу оештыручыларга зур ышаныч булуы дәлиле”, - диде Ф. Мөхәммәтшин. 

Шәрәфле кунакларга “Сәләт”нең 20 еллыгына багышланган истәлекле бүләкләр тапшырылды. Аннан соң сәхнә алдына “Гайрәт”, “Яр Чаллы”, “Саба”, “Раушан”, “Рухият”, “Кандракүл”, “Бөгелмә”, “Болгар”, “Азнакай”, “Батыр”, “Биләр каласы” аланнары әләмнәре белән активистлар чыкты. Дәүләт гимннары астында Россия һәм Татарстан әләмнәре күтәрелде. 

Яшьләрнең яратып тыңлый торган җырчысы Илназ Сафиуллин “сәлкеш”ләрне яшьләрчә җырлар белән дәртләндерде. 

Форумда катнашучыларның күпчелек өлеше чатырларда яши. Укучыларга бу кызык та. IT-лицейның 9 нчы сыйныфын тәмамлаган Динә Фадеева беренче тапкыр форумга нәкъ менә шул чатырда яшәү кызыксындырганлыктан килүен әйтте. Динә үзе Арча районы Сеҗе авылыннан. “Монда бик күңелле, бер гаилә кебек яшибез. Атмосферасы үзенә тартып тора. Әти-әнием генә салкын тидермәсәң ярар иде дип кайгырып калды”, - диде ул. 

Форумның белем бирү программасы 5 эре блоктан гыйбарәт: “IT”, “Шәхси нәтиҗәлелек”, “Карьера һәм уңышлар белән идарә итү”, “Үзең яса”, һәм “Эко-Татарстан”. Прорграмма кысаларында мастер-класслар, квестлар, иҗади чаралар, әдәби укулар, интеллектуаль-спорт ярышлары каралган. Дискуссия мәйданчыкларында төрле тармак белгечләре катнашында экология өлкәсендә актуаль мәсьәләләр хакында фикер алышу көтелә. Аның барышында катнашучылар шул проблемаларны хәл итүнең иң креатив юлларын тәкъдим итәчәк. Быел беренче тапкыр “Сәләт” ветераннарының эшлекле форумы узачак. Мәктәпкәчә яшьтәге балалар өчен “Бәләкәч” мәйданчыгы эшләячәк. Медиа-үзәктә форумның телевидение һәм радиосы булачак. 

Экология темасының өстенлекле булуын күздә тотып, быел форумда чүп сортларга аерып җыелачак. Махсус чатырда “сәлкеш”ләр өчен әйләнә-тирә мохиткә кагылышлы шактый кызыклы мәгълүмат әзерләнгән. Анда шулай ук шушы өлкә белгечләре белән очрашулар үтәчәк. Рус география җәмгыяте белән берлектә, Кече Чирмешән елгасының су киңлекләре тикшереләчәк.
● 17 июльдә  Мәскәүнең “Коломенское” музей-тыюлыгында Сабан туе үтте. Россиянең төрле төбәкләреннән, якын һәм ерак чит илләрдән килгән меңләгән тамашачы әлеге бәйрәмдә кунак булды. Татарстанның Дәүләт Советы Рәисе Фәрит Мөхәммәтшин җыелган халыкны республика җитәкчелеге исеменнән бәйрәм белән котлады. 

Бәйрәмнең рәсми кунаклары арасында Татарстан Премьер-министры урынбасары – Россия Федерациясендә республиканың тулы вәкаләтле вәкиле Равил Әхмәтшин, Башкортстан Премьер-министры урынбасары Ирек Мөхәммәтдинов, Мәскәүнең милли сәясәт, төбәкара элемтәләр һәм туризм департаменты җитәкчесе урынбасары Виталий Сучков, Яр Чаллы мэры Наил Мәһдиев, төрле дәүләтләрнең илчеләре бар иде. 

Виталий Сучков Мәскәү мэры Сергей Собянин исеменнән кунакларны сәламләп, Мәскәү Сабан туеның елдан-ел матурлануын, эчтәлеге ягыннан да баюын билгеләп үтте. “Сабан туе – татар һәм башкорт бәйрәме белән түгел, ә күп милләтле Россия бәйрәме дә”, - диде ул, илдә 160 милләт вәкиле яшәвен искә алып. 

Сабан туеның күп милләтлегә әйләнүен Фәрит Мөхәммәтшин да әйтеп үтте. “Бөтен халыкларның да күркәм традицияләре бар, без телебезне, музыкабызны, җырларыбызны, киемнәребезне, милли ризыкларыбызны саклап калырга тырышуыбыз белән горурланабыз. Бу Сабан туе кебек милли бәйрәмнәрдә ачык күренә”, - диде ул. Татарстанның Дәүләт Советы Рәисе шулай ук Республика Президенты Рөстәм Миңнеханов исеменнән бәйрәмне оештыруда ярдәме өчен Мәскәү хөкүмәтенә рәхмәтен җиткерде. 

Рәсми кунаклар шулай ук көрәш мәйданында булып, батырларны көрәш башлануы белән котладылар. “Гадел көрәш, тәвәккәллек, осталык һәм сабырлык телим сезгә. Иң көчле батыр җиңсен!” - дип теләде Мөхәммәтшин. 

Мәскәү Сабан туенда, традицион бәйгеләрдән һәм концертлардан тыш, татар утарында милли һәнәрләр буенча мастер-класслар, балалар өчен төрле конкурслар оештырылган иде. Яр Чаллы шәһәре тарафыннан “Дакар” раллиенда катнашкан “КАМАЗ” автомобиле күргәзмәсе дә оештырылган.

● 2 августта  оссия Федерациясе Дәүләт Думасы кабул иткән 4 закон буенча "Бердәм Россия" партиясе аларның хокукый практикада кулланылышын контрольдә тоту өчен мониторинг группаларын булдыру турында игълан иткән. Бу - сәүдә, файдаланылмаган авыл хуҗалыгы җирләрен әйләнешкә кертү, Урман кодексына һәм Әйләнә-тирә мохитне саклау турындагы законнарга үзгәрешләр кертү турындагы законнар. Татарстан депутатлары шушы эшкә кушылып, сәүдәгә кагылышлысын мониторингларга алынган. Дәүләт Советында "Бердәм Россия" фракциясе сәүдә эшчәнлеге турындагы законны үтәү буенча мониторинг төркемен булдырган. Бүген партиянең Татарстан төбәк бүлеге сәяси советы утырышы шушы темага багышланды. Аның эшендә “Бердәм Россия” партиясенең Татарстан төбәк бүлеге сәяси советы секретаре, Татарстан Республикасы Дәүләт Советы Рәисе Фәрит Мөхәммәтшин катнашты. 

Мониторинг төркеменә депутатлар, профессиональ берләшмә вәкилләре һәм җәмәгатьчелек активистлары кергән. Бу төркем инде эшкә керешкән: республиканың Авыл хуҗалыгы һәм азык-төлек министрлыгы, эре сәүдә челтәрләре вәкилләре белән берлектә, эш режимында җирле авыл хуҗалыгы җитештерүчеләре, сатучыларның һәм сатып алучыларның мәнфәгатьләрен ничек итеп оптималь дәрәҗәдә үтәү буенча консультацияләр алып барыла. Сәүдә челтәрләре турында закон үтәлеше турында Татарстан мониторингы мәгълүматлары Россия Президенты Владимир Путин һәм Россия Хөкүмәте рәисе Дмитрий Медеведев докладына кертелер дип көтелә. 

Фәрит Мөхәммәтшин журналистларга “Бердәм Россия” партиясенең, сайлау кампаниясе алдыннан, халыкка кагылышлы үз көченә кергән федераль законнарны үзенең контроле астына алганын билгеләп узды. “Бердәм Россия” партиясенең Татарстан төбәк бүлеге безнең республика өчен аеруча әһәмиятле дип сәүдә турындагы законны саный. Без республикабызда авыл хуҗалыгы җитештерүчеләре продукциясенең сәүдә челтәрләрендә сатылу өлешен арттырырга уйлыйбыз. Куллану базарында сыйфатны яхшыртырга телибез. Үзебез җитештергән продукция белән тәэмин итүне арттырып, бер үк вакытта бәя сәясәтен тоткарлап калу максатын күздә тотабыз. Бу эре челтәрләргә, шул ук вакытта район үзәкләрендә, торак пунктларындагы сәүдә нокталарында яңа шартлар тудыруга да кагыла”, - дип белдерде Дәүләт Советы Рәисе. 

Ул мониторинглау буенча эшче төркемне парламентның экология, табигатьне куллану, агросәнәгать һәм азык-төлек сәясәте комитеты рәисе Таһир Һадиев җитәкләгәнен әйтте. Төркемгә Татарстанның Сәнәгать һәм сәүдә министрлыгы вәкилләре, экспертлар, сәүдә челтәре белгечләре, кече һәм урта бизнес вәкилләре, юристлар кергән. “Бүгенге шарларда бу мөһим дип саныйбыз. Бу импортны алмаштыру программасына да кагыла. Закон аша сәүдә эшендә тәртип урнашыр дип уйлыйбыз. Үзебезнең азык-төлек бәясе, сыйфаты ягыннан да халык өчен иң кулае булырга тиеш дип саныйбыз”, - дип билгеләп үтте Фәрит Мөхәммәтшин журналистларга.

● 2 августта  Татарстан парламенты бинасында Татар әдәбияты һәм татар әдәби телен үстерү буенча редакцион советның чираттагы утырышы уздырылды. Утырышта әсәрләре Россия халыклары милли әдәбиятлары антологиясендә дөнья күрәчәк шагыйрьләр исемлеге расланды. 

Утырыш ябык ишекләр артында узды. Чарага журналистларны кертмәделәр. Татарстан Дәүләт Советы Рәисе Фәрит Мөхәммәтшин җитәкчелек иткән редакцион совет утырышында әлеге шура әгъзалары – Татарстан Республикасы Дәүләт Советының мәгариф, мәдәният, фән һәм милли мәсьәләләр комитеты рәисе Разил Вәлиев, Татарстан мәдәният министры Айрат Сибагатуллин, Республика матбугат һәм массакүләм коммуникацияләр агентлыгы җитәкчесе Айрат Зарипов, КФУның Филология һәм мәдәниятара коммуникацияләр институты директоры Рәдиф Җамалетдинов, әлеге югары уку йорты профессоры Фоат Галимуллин, Г.Ибраһимов исемендәге Тел, әдәбият һәм сәнгать институты галиме Равил Рахмани һ.б.лар катнашты. 

Искәртеп үтик: Татарстанда татар әдәбияты һәм татар әдәби телен үстерү буенча редакцион совет барлыкка килү турындагы карар быел Татарстан Премьер-министры Илдар Халиков тарафыннан имзаланды. Әлеге советның максаты татар милли әдәбиятын, татар әдәби телен өйрәнү, үстерү, алга этәрү, иң яхшы әсәрләрне һәм аларның тәрҗемәләрен Россия халыклары милли әдәбиятлары антологиясендә нәшер итүгә әзерләү дип билгеләнде. 

Утырыш төгәлләнгәннән соң, редакцион совет әгъзалары – Татарстан Язучылар берлеге рәисе Данил Салихов һәм “Идел” журналы баш мөхәррире урынбасары Алия Кәримова катнашында матбугат конференциясе уздырылды. 

Алия Кәримова былтыр ил күләмендә Россия халыклары милли әдәбиятларына ярдәм буенча федераль программа кабул ителүен искәртте. Шушы программа кысаларында барлыгы биш антология – Россия халыкларының заманча шигърияте, прозасы, драматургиясе, публицистикасы һәм балалар әдәбияты антологияләрен бастыру ниятләнә. Хәзерге вакытта аның өчесен – милли телләрдәге заманча шигърият, балалар әдәбияты һәм проза антологияләрен әзерләү буенча актив эш алып барыла. Проект берничә елга исәпләнгән. 

“Антологияләрдә Россиядә яшәүче һәр милләт язучыларының әсәрләре урын алачак. Әсәрләр иҗатчыларның туган телендә, шулай ук рус телендә тәкъдим ителәчәк. Югарыда телгә алынган федераль программа кысаларында Татарстанда татар әдәбияты антологиясен нәшер итү планлаштырла”, – дип сөйләде Алия Кәримова. Ул антология заманча булганлыктан, анда 1991 елдан иртәрәк иҗат ителгән әсәрләр кертелмәвен билгеләп үтте. Шул ук вакытта әсәрләрнең татар халкының мәдәниятен һәм Татанстанны лаеклы рәвештә тәкъдим итә алырдайлары сайланган. 

Данил Салихов Россия халыклары милли әдәбиятлары антологияләренең басылуын сөенечле күренеш буларак бәяләп, анда кертелгән авторларның исемнәрен атады. Шул рәвешле, балалар әдәбияты антологиясенә Шәүкәт Галиев, Роберт Миңнуллин, Рәшит Бәшәр, Ленар Шәех һәм Резедә Вәлиева әсәрләре әсәрләре урын алачак. Россия халыклары арасында татар шигъриятен исә Илдар Юзеев, Разил Вәлиев, Ркаил Зәйдулла, Лена Шагыйрьҗан һәм Рузәл Мөхәммәт шигырьләре тәкъдим итәчәк. Антологияләр киләсе елга дөнья күрер дип планлаштырыла.

● 5 августта  Казанның "Корстон" комплексында VII Бөтендөнья татар яшьләре форумының пленар утырышы ачылды. Аның эшендә Татарстан Дәүләт Советы Рәисе Фәрит Мөхәммәтшин, Россия Дәүләт Думасы депутаты Илдар Гыйльметдинов, республика мәгариф һәм фән министры урынбасары Илдар Мөхәммәтов, Бөтендөнья татар конгрессы Башкарма комитеты рәисе Ринат Закиров катнашты. 

Пленар утырышка кадәр республика парламенты башлыгы Фәрит Мөхәммәтшин Россия төбәкләреннән, чит илләрдән килгән милләттәш яшьләребезнең проектлары белән танышып чыкты. Барлыгы 20 ләп проект тәкъдим ителгән иде. Татарастан парламенты рәисенә проектларның асылы турында кыскача Бөтендөнья татар яшьләре форумы рәисе Тәбрис Яруллин аңлатып барды. 

Пленар утырышта шулай ук Бөтендөнья татар конгрессы Башкарма комитеты рәисе Ринат Закиров, Россия Дәүләт Думасы депутаты Илдар Гыйльметдинов һәм башкалар катнаша. Форумга 900 дән артык делегат җыелган.

Пленар утырышта чыгыш ясаган Бөтендөнья татар яшьләре форумы рәисе урынбасары Рашат Якупов Казандагы элмә такталарының 5 процентының гына татар телендә булуын, яшьләр арасында популяр чит ил фильмнарының татарчага тәрҗемә ителмәвен билгеләп, телебезгә дәүләт тарафыннан игътибарны көчәйтү кирәклеген әйтте. Ул Татарстанда татар теленең кулланылышын, икетеллелекне контрольдә тоту буенча дәүләт органы, шулай ук омбудсмен вазифасын булдыру тәкъдиме белән чыкты. Әлеге тәкъдимне резолюциягә кертү ихтималы да каралды. 

Пленар утырыштан соң, журналистлар белән әңгәмәсендә Фәрит Мөхәммәтшин әлеге тәкъдимгә карата үзенең фикерен белдерде. Ул бу төр тәкъдимнәрнең беренче мәртәбә генә яңгырамавын билгеләп үтте. "Комиссия оештырып, рус телендәге тапшыруларны, фильмнарны татарчага тәрҗемә итеп, радио, телевидение аша халыкка җиткерү заруриятенең әйтелгәне бар. Тәкъдим резолюциягә кертелгән очракта, без бу мәсьәләне Хөкүмәт белән берлектә карарга әзер", - диде. Шулай да, Татарстан парламенты башлыгы фикеренчә, татарлар туган телләрен, иң беренче чиратта, үз теләкләре белән, тырышып, гаиләдә саклап калырга тиеш. Ул дәүләтнең мәҗбүр итү юлы белән татар телен өйрәтүенең нәтиҗәсенең озакка барачагына шик белдерде. 

Омбудсменнар да, башка вазифалар да булдырылыр, ләкин татарлар үзләре гаиләдә татарча сөйләшмәсә, мәҗбүр итеп кенә телне саклап калып булмый", - дип төгәлләде сүзен Фәрит Мөхәммәтшин.

● 6 август

Быел Алабугада Спас ярминкәсе һәр елдагыча гөрләп үтте һәм каланың Шишкин буалары би­ләмәсендә дистәләрчә мең кеше төрле бәйрәм чараларын карады. Ә инде 170 каладан 850 һөнәрче һәм кул эшләре осталары катнашуы чараның масштабын, мөһимлеген бик ачык күрсәтә. Тантаналы чарада Татарстан Дәүләт Советы Рәисе Фәрит Мөхәммәтшин катнашты. 

Фәрит Мөхәммәтшин Алабуга каласында узучы мөһим чараны югары бәяләде. “Бүгенге бәйрәмнең офыклары елдан-ел киңәя. Әлеге бәйрәм чарасы эшмәкәрлекне үстерүгә, Татарстанда яшәүче халыкларның иң яхшы традицияләрен сак­лауга саллы өлеш кертә. Биредә халыкларның гасырлар төпке­леннән буыннан-буынга сакланып бу көннәргә килеп ирешкән сәнгать үрнәкләре, мәдәнияте, киемнәре, ризыклары белән танышырга мөмкин. Республика җитәкчелеге тарафыннан зур һәм кече калаларда туристлыкны үстерүгә керткән тырышлык аклана. Алабугада тарихи һәм истәлекле урыннар күп, бу мөмкинлектән кала җитәкчелеге оста файдалана. Туристлар саны артуы Татарстанны, Алабуганы танытуга этәргеч бирәсе шикләндерми. Шуның аша без республикага инвестицияләр кертүне арттырырга да исәп тотабыз”, – дип сөйләде ул.

Кече туристлык калалары ассоциациясе президенты, Углич каласы башлыгы Сергей Маклаков күргәннәреннән канәгать калуын яшермәде. “Без Татарстанда һәм Алабугада зур масштаблы чаралар оештыра белүләреннән хәбәрдар идек. Әмма күргәннәребез шаккатыра, хәтта тәннәребез чымырдый. Бу – халыкара дәрәҗәгә тиң гамәл, – диде ул. – Әлбәттә, үз осталарыбызны, үзешчән коллективларыбызны алып килү, үзебезне күрсәтү өчен генә түгел. Максатыбыз – сезнең ничек яшәвегезне күрү, уртак казанышларыбызга шатлану, тәҗрибә уртаклашу. Киләчәктә дә уңышларга ирешеп яшәвегезне телим”. 

Фестиваль кунаклары, җыелган халыкны үз сәнгать коллективларының чыгышлары белән сөендерделәр һәм Болгар әмиренә куелган һәйкәл янәшәсендәге бакчага 20 төп алмагач утыртуда катнашты. Быел биредә тагын бер яңалык бар икән: ярминкә алдыннан яр башына мифик аждаһа-оракул сыны куелган. Мәдәният сарае директоры Андрей Иванов сөйләвенә караганда, легенда буенча, Алабуга җирендә аждаһа-оракул яшәгән, имеш. Ярый, аждаһасы аңлашыла, ә менә оракул дигәне нәрсә аңлата соң? Борынгы Римда һәм Грециядә оракул – Алла исеменнән киләчәк турында хәбәр биреп утыручы жрец. 2007 елда каланың меңьеллык юбилеен үткәргәндә андый миф турында сүз булмаган иде. Чөнки борынгы Алабуга татар дәүләтләре Бөек Болгар һәм Казан составында була, икесе дә – мөселман дәүләтләре. Алабуганың тарихи үзенчәлеге исә Болгар дәүләте чорыннан ук сакланып калган корылмага барып тоташа. Кемнәрдер аны “Шайтан каласы” дип күрсәтмәкче булса, күпләр өчен ул – “Ак мәчет”. Бу – соңгы археологик эзләнүләр вакытында тулысынча расланган факт. 

Тарихчылар раславынча, биредә татар халкының олуг дәүләте Бөек Болгарның кала-кирмәне урнашкан. Һәм, шуны раслау җә­һәтеннән, 2007 елда Алабуганың меңьеллык юбилеен бәйрәм иткән көннәрдә, нәкъ шушы изге урында болгар әмире Ибраһим Мөхәммәдкә һәйкәл куелды да инде. Сүз уңаеннан, Алабуганың меңьеллык үткәнен ачыклауга саллы өлеш керт­кән тарихчы-археолог, тарих фәннәре кандидаты Альберт Нигамаев та мифик аждаһа-оракул белән бәйле “ачыш”ка тискәре мөнәсәбәттә. Чынлап та, чын тарих мифларга, риваятьләргә нигезләнми шул, аның нигезен фәнни ачышлар, җентекле археологик эзләнүләр, фактик материаллар һәм табылдыклар тәшкил итә.

● 10 августта  Татарстан Дәүләт Советы Рәисе Фәрит Мөхәммәтшин бүген республиканың Бөгелмәнең Комсомол урамында 4 нче номерлы гомуми белем бирү мәктәбенең 390 укучыга исәпләнгән яңа корпусын ачу тантанасында катнашты. Мәктәпнең электән гамәлдә булган бинасыннан урамга чыкмый гына үтеп була торган шушы яңа корпусында сыйныф бүлмәләре, иркен ашханә, актлар һәм спорт заллары, уку остаханәләре, теш дәвалау кабинеты булган медицина блогы урнашкан. Башкарылган эшләр өчен 117 млн сумлык акча тотылган. 

2 нче номерлы лицейда Татарстан Республикасы парламены башлыгы Фәрит Мөхәммәтшин үзгәртеп корылган бассейнны ачты. Объектның хәзер су әзерләү буенча инновацион системасы, ресурсларны янга калдыра торган җиһазлары бар. 

Биредә шуны билгеләп үтик: нәкъ менә шушы бассейнда дөнья чемпионатының бронза призеры, Европа чемпионатының көмеш призеры, Россиянең күп тапкырлар чемпионы булган Александр Красных үз вакытында биредә өйрәнүләрен башлаган. Бөгелмәле - йөзү буенча Россия җыелма командасы әгъзасы А. Красных Олимпия ярышлары финалында ирекле стиль белән 200 метрга узышта 8 нче урын алды, бүген Рио-де-Жанейрода 2016 ел Олимпия уеннарында 4×200 метрлы эстафета финалында 5 нче булды. 

Моннан тыш, Фәрит Мөхәммәтшин шәһәрнең үзәк сулыгына килеп, аның янын Су саклау зоналары елы кысаларында үзгәртеп кору эшләре барышын карады.

Фәрит Мөхәммәтшин бүген Бөгелмә шәһәре ЗАГСы бинасында район кешеләре белән очрашып сөйләште. Ул биредә берничә объектны ачуда катнашты, аннары яңа объектларда булуына бәйле нәтиҗә чыгарды. 

Аерым алганда, территорияләрдә уңайлыклар булдыру, үсеш тәэмин итү – Татарстанның үсеш стратегиясенең мөһим өстенлеге һәм республиканың барлык районнарында һәм торак пунктларында да тормыш сыйфатын югары итә торган төп шарт, дип билгеләп үтте Фәрит Мөхәммәтшин. Россиядә икътисади хәл катлаулы булуга карамастан, Татарстанда 30дан артык социаль программа гамәлгә ашырылуын дәвам итә. 2015 елда иҗтимагый киңлекләрдә уңайлыклар булдыруга алынган юнәлеш әле дә өстенлеклеләр исәбендә кала. 

Республикада Су саклау зоналары елы программасында 20 муниципаль берәмлекнең яр буе зонасында уңайлыклар булдыру күздә тотыла. Шундый объектларның берсе – Бөгелмәнең үзәк шәһәр сулыгы. Анда реконструкцияләү эшләренең беренче этабы тәмамлана. Республика хакимияте кече шәһәрләрдә һәм авылларда үсеп килүче буынның сыйфатлы белем алуына әйбәт шартлар булдыруга зур игътибар бирә. 2011 елдан бирле 537 балалар бакчасы һәм мәктәп төзелгән һәм булганнары капиталь төзекләндерелгән, 540 спорт объекты файдаланышка тапшырылган. 

Очрашу барышында Бөгелмә районы башлыгы Линар Закиров: "Социаль әһәмияттәге объектлар төзү һәм капиталь төзекләндерү буенча республиканың максатчан программасы һәм Татарстан Республикасы Президенты Рөстәм Миңнехановның шәхсән катнашуы бәрабәренә көн кадагындагы иң әһәмиятле мәсьәләләр хәл ителә һәм Татарстан бюджетыннан 700 млн сумнан артык акча бүлеп бирелгән 27 программаны тормышка ашыра алабыз. 2016 елда без 40 мең кв.м торак файдаланышка тапшырачакбыз. Циолковский урамындагы 50 фатирлы йорт, Герцен урамындагы 18әр фатирлы 3 йорт, Кольцов урамындагы 36 фатирлы йорт салу эшләре төгәлләнә. Шул исәптән Бөек Ватан сугышы ветераннары, ятим балалар, тузган торакта яшәүчеләр дә өй туйлары үткәрәчәк. 2016 елгы капиталь төзекләндерү программасына күп фатирлы 70 йорт, 6 мәктәп кергән, 7 универсаль спорт мәйданчыгы, 2 ФАП, Батырда клуб төзелде. 2 нче номерлы лицейда укучылар күптән көтелгән заманча бассейнлы булды. 4 нче мәктәп укучылары 1 сентябрьдә иркен ашханәле, актлар һәм спорт заллары, сыйныф бүлмәләре, остаханәләре, медицина блогы булган яңа корпусның бусагасыннан атлап керәчәк. Татарстанда Су саклау елы дип игълан итү бәрабәренә шәһәрнең үзәк сулыгын реконструкцияләү эшләренең беренче этабы төгәлләнә. Соңы елларда район БДИ нәтиҗәләре буенча иң уңышлысы була, республика олимпиадаларында катнашу нәтиҗәлелеге рейтингында лидерлар “өчлеге”нә керәбез. Быел мәктәп тәмамлаучыларның 70е медалист булды", - дип сөйләде Бөгелмә башлыгы. 

Республика парламеты җитәкчесе Бөгелмә районына сәфәренә нәтиҗә чыгарып, район республиканың бөтен программаларында да актив катнаша, мәктәпләр һәм юллар төзекләндерә, йортлар, ФАПлар һәм универсаль спорт мәйданчыклары салына, парклар һәм үзәк сулыкны реконструкцияләнә, диде. 

Бүген ачылган объектлар мәсьәләсендә Фәрит Мөхәммәтшин: “Племрепродукт” ҖЧҖ кебек җитештерүе ябык цикллы булган үзебезнең комплекс – ул чит илләрдән сатып алуларга бәйлелектән качу, шәһәр казнасына акча кертү һәм яңа эш урыннары”, - дип билгеләп үтте. Аның сүзләренчә, 4 нче номерлы мәктәпнең яңа корпусы - ихтыяҗы ахыр җиккә җиткән объект. Биредә балалар уңайлы шартларда белем алачак. Үзгәртеп кору эшләреннән соң ачылган 25 метрлы заманча бассейн (ул 3 юллы) Татарстан Президенты Рөстәм Миңнеханов шәхсән катышып кына шундый әйбәт хәлгә китерелде, диде. Бөгелмә районы үсештә булуы куандыра, һәм биредә кешеләр өчен бик нәрсә эшләнә, дип нәтиҗә чыгарды Фәрит Мөхәммәтшин.

● 10 августта  Татарстан Дәүләт Советы Рәисе Фәрит Мөхәммәтшин Сарман районында урып-җыю кампаниясе барышы белән танышты.

Фәрит Мөхәммәтшин белән объектларда Сарман районы башлыгы Фәрит Хөснуллин, Россия Федераль җыены Дәүләт Думасы депутаты Ринат Хәйров, Татарстан Дәүләт Советының Икътисад, инвестицияләр һәм эшмәкәрлек комитеты рәисе урынбасары Марат Галиев йөрде. 

«Нөркәй агрофирмасы» ҖЧҖ кырларында Татарстан парламенты республикада яхшы уңыш җыеп алырга планлаштырабыз, әмма нәтиҗә һава торышыннан гына тормый, ә кешеләргә дә бәйле дип белдерде. "Иң мөһиме - вакытны әрәм итмичә, кыска вакытта уңышны җыеп алу зарур. Әгәр ярдәм кирәк икән, мөрәҗәгать итегез", - диде ул. 

Шулай ук Ф.Мөхәммәтшин күптән түгел республиканың авыл хуҗалыгы һәм азык-төлек министры Марат Әхмәтовка урак өсте чорында теләсә нинди вакытта, хәтта ялларда да техника өчен запас частьлар сатып алу мөмкинлеген булдырырга кирәклеген белдердем, бу бер генә техника да бер көн дә буш тормасын өчен кирәк дип сөйләде. 

Әйтергә кирәк, Сарман районында бүгенгә 70 процент мәйданнан уңыш җыеп алынган, гектарыннан уртача уңыш 35 центнер тәшкил итә, тулаем ашлык күләме - 120 мең тонна. 

Ярты ел нәтиҗәләре буенча авыл хуҗалыгы предприятиеләренең табышы 14 процентка арткан - 400 млн сум. Сөт җитештерү буенча үсеш 7 процент, сугымга үстерелгән терлек һәм кош ите 18 процентка арткан. Мөгезле эре терлек баш саны 1 процентка арткан, барлыгы - 13,7 мең баш. 

Олы Нөркәй авылында Фәрит Мөхәммәтшин фельдшерлык-акушерлык пункты һәм капиталь ремонттан соң авыл мәктәбен ачты. Дәүләт Советы Рәисе мәдәният йортында районда яшәүчеләр белән очрашты.

● 11 августта  Таһир Һадиевка “Магнит” кибетендә яшелчәләргә сертификат күрсәтә алмадылар. Дәүләт Советының Экология, табигатьтән файдалану, агросәнәгать һәм азык-төлек сәясәте комитеты рәисе, Татарстанда мониторинг төркемен җитәкләүче депутат 15 минут чамасы көтеп тә, тиешле документны күрә алмады. 

“Бердәм Россия” фракциясе вәкилләренең илдәге азык-төлек бәясен күзәтеп торачагын хәбәр иткән идек инде. “Сәүдә эш­чәнлеге турында”гы Законга аерым игътибар бирелү юкка түгел. Сәүдә челтәрләре киштәләренә җирле җитештерүчеләр үтеп керә алмый интегә. Керсәләр дә, аерым таләпләрне үтәргә, кайбер кысалардан чыкмаска кирәк. Халык ышаныч­лыларының максаты – үзебездә җитештергән азык-төлекне кибетләргә күбрәк чыгару. Бу уңайдан Россиядә махсус эшче төркемнәр булдырылган. Бездә төркемне Таһир Һадиев җитәкли. Төбәкләрдә әлеге эш җентекләп өйрәнелгәннән соң, мәгълүматлар Мәскәүгә җибәрелә, җитәкчелек, тиешле чаралар күреләчәк, дип белдерә. 

Республикадагы эшче төркем инде эшли башлады. Ике атна эчендә Казан, Буа, Бөгелмә, Яшел Үзән, Чаллы, Әлмәт, Түбән Кама җирлекләрендәге сәүдә нокталарында булып, үзебезнең товар җитештерүчеләргә нинди урын бирелүен ачыклаганнар. Бу эш әле дәвам итә. Эшче төркем белән кичә журналистлар да Казанның сәүдә нокталарында булып кайтты.

● 11 августта  Татарстан Дәүләт Советы Рәисе Фәрит Мөхәммәтшин Зәйгә эш сәфәре белән килде.

Эш сәфәре барышында парламент башлыгы “Зәй” агрофирмасы басуларын карады, “Заман” җитештерү-сәнәгать мәйданында, аннан шикәр заводында булып, биредә 60 мең тоннага исәпләнгән гранулаштырылган чөгендер түбе өчен яңа склад ачуда катнашты, заводтагы реконструкция барышы белән танышты. 

Зәй шикәр заводында, бу сезонга әзерлек максатында, күп кенә төзекләндерү эшләре алып барылды. Фәрит Мөхәммәтшин  катнашында быелгы шикәр кайнату сезоны башлануга старт бирелде. 

“Зәй шикәре” АҖ Россиядә иң куәтле җитештерү мәйданнарының берсе булып тора. Узган ел завод 1 млн тоннадан артык чимал кабул итеп, 125 мең тонна шикәр комы җитештерде. Предприятие узган ел тәүлегенә 7,4 мең тонна чимал эшкәртсә, быелгы сезонда 7,8 мең тонна татлы тамыр эшкәртүгә исәп тота. 

Бүген Татарстан Дәүләт Советы Рәисе игътибарыннан Зәйдәге зур төзелешләрнең берсе саналган Алнаш - Бөгелмә тимер юл күпере дә читтә калмады. Соңыннан Фәрит Мөхәммәтшин “Энергетик” Мәдәният сараенда район активы белән очрашты.
● 12 августта  Татарстан Дәүләт Советы Рәисе Фәрит Мөхәммәтшин бүген республиканың Минзәлә районында булып, ике объектны ачты, яңа асфальтланган юлдан үтте һәм авыл халкы белән аралашты.

Районга тарафына сәфәрен Ф.Мөхәммәтшин Әтрәкле авылыннан башлады. Татарстан парламенты башлыгын әлеге сәфәрдә Минзәлә районы башлыгы Айдар Сәлахов, РФ ФҖ Дәүләт Думасы депутаты Әлфия Когогина, республика министрлыклары һәм ведомстволары вәкилләре озата йөрде. 

Әтрәкле халкының төп шөгыле – терлекчелек. Ике хуҗалыкта гына да 4,5 мең баш мөгезле эре терлек асрала. Шуңа күрә Фәрит Мөхәммәтшин ачкан фельдшерлык пункты авыл халкы өчен бик мөһим. “Ул эре мөгезле терлекнең баш санын арттырырга ярдәм итә, - дип саный Әтрәкле ветеринария пункты мөдире Илгизәр Камалов. - Хәзер үк тә хуҗаларның күбесе терлекне сирәк чала, яшь терлекләр үрчетү белән шөгыльләнә”. Әлеге пункт исә 18 авыл терлегенә һәм «Заиковское» белән «Николаевское» кебек эре авыл хуҗалыгы предприятиеләренә хезмәт күрсәтәчәк. 

Шулай ук Фәрит Мөхәммәтшин 1,7 мең баш эре мөгезле терлек асралган «Заиковское» товарлыклы сөтчелек фермасын карап чыкты. 

Калтак авылына кадәр ТР Дәүләт Советы башлыгы яңа асфальтланган юлдан узды. Әлеге уңайлык авыл халкының инде күптәнге хыялы булган. Бу авылда Фәрит Мөхәммәтшин фельдшерлык-акушерлык пункты ачты. “Республикада 350ләп модульле ФАПлар файдаланышка тапшырылды, ә район буенча алар - 10. Тулаем алганда, Татарстанда медицина бик югары дәрәҗәдә, Казанда бик катлаулы медицина операцияләре ясыйлар. Ләкин ул менә мондый авыл медпунктларын, беренчел медицина звеносын алыштырмый, - дип билгеләп үтте Ф.Мөхәммәтшин. – Авылларда, кешеләр китәргә теләмәсен өчен, бөтен шартлар да булдырылырга тиеш”. 

Калтак авылыннан Фәрит Мөхәммәтшин янә Әтрәклегә юл алды. Биредә ул ял паркында авыл халкы белән очрашты һәм Татарстанның иҗтимагый-сәяси тормышы турында сөйләде.
● 12 августта  Татарстан Республикасы Дәүләт Советы Рәисе Фәрит Мөхәммәтшин республиканың Менделеевск районына барды. Анда ул минераль ашламалар җитештерү буенча Россия күләмендә эреләрдән булган “Аммоний” заводында булды һәм халык белән очрашты. 

Сәфәре башында Татарстан парламенты башлыгы “Аммоний” Россия-Кытай уртак предприятиесе эшчәнлеге белән танышты. “Биредә “Аммоний” төзелеш тизлеге, технологияләре яңалыгы, җитештерү күләме ягыннан таң калдыра. Бүген биредә 1,5 мең кеше эшли, уртача хезмәт хакы – 50 мең сум чамасы. Биредә шунысы да мөһим: завод эшли башлаган беренче көненнән үк планлаштырылган җитештерү куәтен алды”, - дип фикер уртаклашты Фәрит Мөхәммәтшин. 

Төяп җибәргән продукциясе күләме буенча завод быел беренче яртыеллыкта гына да узган елгы күрсәткечләрне 2 тапкыр диярлек арттырган (хәзер ул 8,3 млрд сумлык), ә районның җитештергән продукциясе күләменең 84 процент чамасы - әлеге предприятие өлеше.

Тулаем алганда, Менделеевск районы сәнәгать предприятиеләре 2016 елның беренче яртысында төяп җибәргән продукциясе күләмен былтыргыдан 80 процентка арттырган. Сәнәгатьтә алдан билгеләнгән динамика эшкәртү сәнәгатендә темплар югары булу бәрабәренә ирешелгән: сәнәгать җитештерүе индексы 360 проценттан артык булган (Татарстан буенча – 103,2 процент). Әлеге күрсәткеч буенча Менделеевск районы республиканың 45 муниципаль берәмлеге арасында 1 нче урында санала. Аерым алганда, җитештерү күләмен арттыруда «Аммоний» АҖ, «Менделеевсказот» ҖЧҖ, «Л.Я.Карпов исемендәге химия заводы» АҖ, «ПП «Кама-Сакс» ҖЧҖ, «Менделеевск икмәк заводы» ҖЧҖ, «Менделеевск РайПО» ҖБ төп роль уйнаган. 

Менделеевскида торак массивтагы мәктәптән ерак булмаган урында “Геройлар аллеясы” мемориалы парклар һәм скверлар үсеше программасы кысаларында үзгәртеп корылды. Әлеге объект районның җиде Советлар Союзы Герое турында хәтер саклый. Планнарында – үзәк парк зонасын тулысынча реконструкцияләү. 

Шәһәр халкы белән очрашуда Фәрит Мөхәммәтшин шундый ял урыннарын арттыруның ролен билгеләп үтте. Парклар һәм скверларны уңайлыклар белән тәэмин итү – Татарстан Президенты Рөстәм Миңнехановның игътибар үзәгендә, дип басым ясап әтте ул.

Соңыннан Гассар исемендәге Мәдәният йортында халык белән очрашуда Татарстан Дәүләт Советы Рәисе билгеләп үткәнчә, районның һәм республиканың сәнәгатьтәге казанышлары тулаем менделеевскилыларның өлешеннән башка бу кадәр булмас иде. Сәнәгый куәтне ныгыту белән бергә, республика җитәкчелеге территорияләрнең социаль үсешен дә төп өстенлек саный, диде ул.

● 16 августта  Яңа Чишмә районына сәфәрен ТР парламенты башлыгы Фәрит Мөхәммәтшин биредәге иң эреләрдән булган “Кулон” агрофирмасы эше белән танышудан башлады.

Хәзерге вакытта аның урып-җыю кампаниясендә темплары начар түгел – язгы бодай гектарыннан 26,2 центнер чыга, мәйданнарның 80 процент чамасы эшкәртелгән. Агрофирма шулай ук туфрак эшкәртүнең яңа органик ысулын сынап караган. Язгы бодайның уңдырышлылыгы хәзер республика буенча гектарыннан 24,1 центер тәшкил итә, дигән белешмә бирелде Фәрит Мөхәммәтшинга.

Яңа Чишмә авылында Дәүләт Советы Рәисе мәдәният һәм ял паркын ачты. Әле яңа парк республиканың профиль программасы буенча төзелгән. Бу урында элек сазлык булса, инде хәзер фонтаннар сиптерә, җыйнак кына юллар салынган, эскәмияләр куелган, яшь өйләнешүчеләр скверы да бар, дип сөйләде Яңа Чишмә муниципаль районы башлыгы Вячеслав Козлов. Объектны ачу тантанасында районда 50шәр ел бергә яшәгән 32 гаилә парының икесе катнашты.

Соңрак Ленино авылында Ф.Мөхәммәтшин күп функцияле үзәк ачу тантанасында да катнашты. “Республиканың 30 программасын тормышка арышу бәрабәренә район үзәкләренең йөзе яңарды, һәм бу үзгәрешләр авылда яңа технологияләр кертү эшләренә ияреп алып барыла”, - дип билгеләп үтте ул. 

Бүген ачылган объект авыл Мәдәният йорты белән китапханәне бер түбә астына алган. Биредә мәдәни-массакүләм чаралар уздыру өчен бөтен шартлар да бар, тамаша залы сәхнә һәм йөрүе авыр булган гражданнар өчен урыннар белән җиһазландырылган.

“Быел тулаем төбәк продукты 1,8 триллион сумга җитте, һәм бу елдан-ел арта барган сизелерлек сан”, - диде парламент башлыгы авыл кешеләре белән очрашуда республика үсеше турында. Гади булмаган икътисади шартларда Татарстанга күп санлы инвесторлар, кредитлар, яңа производстволар һәм заманча технологияләр җәлеп итеп булды, дип билгеләп үтте ул.

Сәфәренең азагында Фәрит Мөхәммәтшин моннан 2 ел элек ачылган Изге бөекгазапланучы Дмитрий Солунский храмында булды.

● 18 августта  Бөгелмәдә Татарстан Республикасы Дәүләт Советы Рәисе Фәрит Мөхәммәтшин Президент Рөстәм Миңнеханов исеменнән “ТатНИПИнефть” коллективын предприятиенең оешуына 60 ел тулуы белән котлады.

Дәүләт Советы Рәисе институтны “республика нефтьчеләренең фикер үзәге” дип атады. «Сезне республика нефтьчеләренең фикер үзәге оешуына һәм эшчәнлек алып баруына 60 ел тулуы белән котлыйм! «ТатНИПИнефть» – ул безнең нефть мәйданнарын акыллы файдаланып, зур күләмдә нефть табарга мөмкинлек бирә торган фән һәм практика синтезы », – дип билгеләп үтте Фәрит Мөхәммәтшин. 

Аның сүзләренчә, «ТатНИПИнефть» башта ук Татарстан һәм Советлар Союзының, хәзер инде Россия Федерациясенең кайбер төбәкләренең нефть сәнәгате мөмкинлекләрен билгеләгән. «Сез һәрвакыт югарыда булдыгыз. Юкка гына Россия төбәкләре һәм чит илләрдәге сәнәгатендә институт галимнәренең хезмәтләре чагылыш табуы юкка гына түгел», – дип билгеләп үтте Мөхәммәтшин. 

Дәүләт Советы институт галимнәре проектлары ярдәмендә 2 миллиардтан артык тонна нефть табылуын, 2600 ачыш ясалуын, чит ил дәүләтләренең 73 патенты алынуын, 83 фәнни хезмәтләр тупланмасы басылуын билгеләп үтте. Аннары Фәрит Мөхәммәтшин дәүләт бүләкләрен тапшырды. «ТатНИПИнефть» коллективы Татарстан Республикасы Президентының Рәхмәт хаты белән бүләкләнде. Бораулау бүлеге төп фәнни хезмәткәре Габдерәшит Абдрахмановка “Тырыш хезмәт өчен” медале бирелде. Башка бүләкләр дә тапшырылды. 

Тантаналы чарада Россия Федерациясенең запаслар буенча Дәүләт комиссиясе директоры, Берләшкән милләтләр оешмасының тотрыклы энергетика буенча Комиссиясенең беренче урынбасары Игорь Шпуров та катнашты. «Сезнең җентекләп өйрәнелгән җирегездә – мөгаен, андый хәл бөтен илдә юктыр – ел саен нефть табуны арттыра барасыз, бу үзе бер сәнгать. Без бүген Татарстанда нефть табуны 30 миллион тоннага кадәр арттыру турында сүз алып барабыз. Бу зур бурычны сездән башка хәл итеп булмый», – дип мөрәҗәгать итте ул институт коллективына. Ул нефть һәм газга озак вакытлар җитди алмаш булмаячагын да әйтте. 

“Татнефть” акционерлык җәмгыяте генераль директоры Наиль Маганов фәнни казанышларның сәнәгать мөмкинлекләре белән үрелеп баруы «ТатНИПИнефть»нең визит карточкасы дип белдерде. «Еллар үткән саен институт үзенең фәнни-тикшеренү һәм проект-ачыш базасын ныгытып кына барып, чыганакларны эшкәртү буенча үзенчәлекле тәҗрибә туплады. Бу безгә җиңел нефть табу кимү чорын коралланып каршы алырга мөмкинлек бирде», – диде ул. 

Хезмәт ветераннары үзләренең истәлекләре белән уртаклашты. 

Татар фәнни-тикшеренү һәм проект институты («ТатНИПИнефть») гамави акционерлык җәмгыяте 1956 елда нефть табуга фәнни яктан терәк күрсәтү максатыннан оештырылган. Бүген ул скважиналарны ясау, ремонт, куллану, шулай ук нефть ятмаларын эзләү һәм куллану өлкәсендә проектлар төзү буенча илнең алдынгы институтларының берсе.

● 22 августта  Югары Осланда Татарстан Дәүләт Советы Рәисе урынбасары, "Бердәм Россия" БСП ТТБ секретаре урынбасары Юрий Камалтынов җирлек башлыклары һәм "БР" партиясенең беренчел бүлеге җитәкчеләре белән очрашу үткәрде. Биредә яшәүчеләр депутатларга районны үстерү буенча тәкъдимнәрен белдерде. 

Катлаулы икътисади вазгыятькә карамастан, бюджетның социаль юнәлешен саклап калуга ирешәбез - төрле җәмәгать кирәк-яракларына барлык чыгымнарның 75 проценты юнәлдерелә? диде Юрий Камалтынов. Аның сүзләренчә, парк, сквер, мемориал, һәйкәлләр кебек ял зоналарын реконструкцияләүгә һәм төзүгә, шулай ук су саклау зоналарын төзекләндерүгә басым ясала. 

Районда яшәүчеләр белән очрашуда традиция буенча гражданнарның яшәү сыйфатын яхшырту, район җирлеген төзекләндерү тәкъдимнәре күтәрелде. Гражданнарны суүткәргеч челтәрләре тузуы, эчә торган суның түбән сыйфатлы булуы, Югары Ослан авылы яр буйларын ныгыту проблемалары борчый, алар бистә эчендә каты өслекле юллар турында да хыялланалар. 

Районда яшәүчеләрнең берсе авылда боз сарае ачу үтенече белән мөрәҗәгать итте. Берничә ел элек район үзәгендә "Чемпион" спорт комлпексы төзелүен, яңа спорт мәйданчыклары барлыкка килүен билгеләп үтәргә кирәк. 

Проблемалар булуга карамастан, район үсеш тә ала. Парклар һәм скверларны реконструкцияләү һәм төзү республика программасы буенча күптән түгел төзелгән Мәдәният һәм ял паркында балалар мәйданчыгы ачылды. 

Югары Ослан районы башлыгы Марат Зиатдинов "Нәриман" туристлык кластеры һәм чаңгы трассасы төзелеше, яр буйларын төзекләндерү һәм башка проектлар турында сөйләде. Районны үстерү концепциясен эшләүдә Россия һәм чит ил белгечләре катнашты дип билгеләп үтте ул. 

Россия Дәүләт Думасы депутаты Илдар Гыйльметдинов ял зоналары кешеләр өчен торак, юллар кебек үк кирәк диде. Аның фикеренчә, эш сөючән кешеләр буларак татарстанлылар өчен вакыт үткәрү, гаилә ялы һәм туризмы өчен иң яхшы шартлар булдыру зарур.

● 23 августта  Татарстан Дәүләт Советы Рәисе Фәрит Мөхәммәтшин Әтнә районына эшлекле сәфәр кылды. Парламент башлыгы Түбән Бәрәскә авылында капиталь төзекләндерелгән мәктәп бинасын карады. Респуб­ликаның махсус программасы ярдәмендә биредә 15 миллион сумнан артык эш башкарылган. Дәүләт Советы Рәисе район башлыгы Габделәхәт Хәкимов белән уку йортын тантаналы шартларда ачып, укучылар, укытучылар һәм әти-әниләрне яңа мәктәпле булулары белән котлады. 

“Татарстанда эшләүче социаль әһәмияттәге Президент про­граммаларының берсе – мәктәпләрне төзү һәм ремонтлау юнәлеше уңышлы бара, – диде ул. – Авылларны үстерү, аларны саклап калу, анда яшәүче халыкка мөмкинлекләр тудыру өчен республикада шактый эш алып барыла. Мәктәпләрне саклап калабыз икән, димәк, авылларыбыз да яшәячәк”. 

Район үзәгенә баргач, парламент башлыгы Әтнә драма театры бинасында халык белән очрашты. “Август ае – безнең республика өчен гадәттәгечә кызу чорларның берсе, – диде ул. – Авыл халкы уңыш җыю белән мәшгуль, укучылар белән укытучылар яңа уку елына әзерләнә, яңа мәктәп-бакчалар, мәдәният йортлары, клублар, спорт заллары, ФАПлар төзелә һәм төзекләндерелә. Минем бирегә килү максаты да – сезнең уй-фикерләрегез белән уртаклашу, мәдәни тормышыгыз һәм социаль өлкәдәге үзгәрешләрегез белән танышу”. 

Татарстан парламенты җитәкчесе фикеренчә, Әтнә чиста татар районы һәм аграр төбәк буларак та үзенчәлекле. Авыл хуҗалыгы белән идарә итүнең элеккеге формасын саклап кала алулары белән дә башкаларда зур кызыксыну уяталар. “Эре инвесторлар һәм агрофирмалардан башка да сез югары уңышларга ирешәсез, – диде Фәрит Мөхәммәтшин. – Әтнә районы республикада беренчеләрдән булып урып-җыюны төгәлли алды. Без бик яхшы аңлыйбыз, монда барчагызның да: игенчеләрнең һәм терлекчеләрнең дә, төзүче һәм механизаторларның да, укытучы һәм табибларның да өлеше зур. Хезмәтегез өчен бик зур рәхмәт сезгә!”

● 24 августта  Татарстан Дәүләт Советы Рәисе Фәрит Мөхәммәтшинның Апас районына бүгенге эш сәфәре басуларны караудан башланды. Биредә кыр батырлары республика парламенты башлыгына башкарылган эшләр, быелгы урып-җыю кампаниясе нәтиҗәләре турында сөйләде. 

Аерым алганда, 28,7 мең гектар мәйданга чәчелгән бөртеклеләрдән игенчеләр 79 тонна ашлык җыеп алган. Районда иң мул уңыш китергәне уҗым бодае булган - 35,7 мең тонна, уңдырышлылык – гектарыннан 30 центнер. Тулаем алганда, бөртеклеләр гектарыннан уртача 28 центнер чыккан. Апас районы Татарстан районнары рейтингында урып-җыю кампаниясе нәтиҗәләре буенча беренче унлыкка керә. 

“Хәзерге вакытта кырларда көзге культуралар чәчү эшләре бара. Терлек азыгы әзерләү эшләре тәмамланды – барлыгы 89 мең тонна җыелды. Тиздән шикәр чөгендере алуга керешәбез”, - дип, вазгыятьне аңлатты республика парламенты башлыгына Апас районы авыл хуҗалыгы идарәсенең җитештерү-маркетинг бүлеге башлыгы Нияз Гисмәтуллин. 

Фәрит Мөхәммәтшин бүген Морзалар авылында Мәдәният йортын тантаналы шартларда ачты һәм район үзәгендә мәктәп бинасын, балалар бакчасын һәм хастаханәне барып карады. 

Морзалар авылы Мәдәният йортын үзгәртеп кору өчен төзүчеләргә 3 ай вакыт таләп ителгән. Капиталь төзекләндерү кысаларында биредә түбә белән фасад яңартылган, бөтен ишек-тәрәзәләр һәм коммуникацияләр алыштырылган. 

Фәрит Мөхәммәтшин авыл кешеләре белән аралашып, демография мәсьәләсенә кагылды: тирә-яктагы 5 авыл балаларын укыта торган җирле мәктәпкә яңа уку елында беренче класска нибары 5 бала керә икән. 

Республика парламенты башлыгы билгеләп үткәнчә, районда кече предприятиеләрне үстерергә кирәк, шул вакытта яшьләр туган җирендә кала, ә мәктәпләрдә балалар була. Бу хатын-кызны эшле итү мәсьәләсен чишүдә дә булыша, диде ул. 

“Без, заводларның берсенең филиалын ачуны сорап, республикабыз Хөкүмәтенә мөрәҗәгать итәчәкбез: “КАМАЗ” филиалын яки Казандагы берәр зур производство филиалын. Биредә эшче куллар бар, белгечләр бар, һәм алар көндәшлеккә сәләтле продукция җитештерә алачак. Бу республика дәрәҗәсендә фикерләшә торган мәсьәлә дип уйлыйм”, - диде Фәрит Мөхәммәтшин матбугат әһелләре белән аралашканда. 

Апаста “Радуга” балалар бакчасында Татарстан Дәүләт Советы Рәисен балалар җыйнак кына театральләштерелгән тамаша белән каршы алды. Фәрит Мөхәммәтшин быел капиталь төзекләндерелгән балалар бакчасы бинасын, былтыр үзгәртеп корылган мәктәпне карап чыкты. 

Парламент башлыгы шулай ук яңартылган район хастаханәсен дә игътибарсыз калдырмады. Бинасына капиталь төзекләндерү эшләре берничә ел дәвам иткән булып, быел төгәлләнгән. Аннары районның үзәк хастаханәсе территориясендә Апас районнары табибларына багышланган стела ачу тантанасы булды. 

Соңрак Фәрит Мөхәммәтшин Апас бистәсендә яңартылган ял паркын ачуда катнашты. 

Биредә 3 гектарга якын мәйдан биләгән паркта җәяүлеләр һәм йөгерү белән шөгыльләнү өчен юллар ясалды, балалар мәйданчыгы урнаштырылды, амфитеатр төзелде, эскәмияләр һәм чүп савытлары куйелды – боларны төзүчеләр 3 ай эчендә башкарып чыкты. 

Парк ачылу тантанасына җыелган халык алдында чыгыш ясаган Фәрит Мөхәммәтшин, авыл җирлеге, шул исәптән Апас та, актив рәвештә үсеш кичерә, яңара, дип билгеләп үтте. Шулай ук ТР Дәүләт Советы Рәисе апаслыларга республикада нинди программалар гамәлгә ашырылуы турында сөйләде. Мисалга, бүген ачылган парк та Татарстан Республикасы программасы буенча төзелгән, тиешле тәртипкә китерелгән. 

Апас районына сәфәре азагында Фәрит Мөхәммәтшин Бөек Ватан сугышы сугышчылары хөрмәтенә куелган һәйкәл төбенә чәчәкләр куйды. Шулай ук тумышы белән Апас районы Шәмбалыкчы авылыннан булган танылган татар җырчысы - Татарстанның һәм Россиянең халык артисты, ТРның Г.Тукай исемендәге Дәүләт бүләге лауреаты Фәхри Хөсәен улы Насретдиновка (1921-1986) һәйкәл ачу тантанасы да Татарстан Дәүләт Советы Рәисе Фәрит Мөхәммәтшин катнашында уздырылды.

● 24 августта  Татарстан Дәүләт Советы Рәисе Фәрит Мөхәммәтшин Кама Тамагы районына булган сәфәрендә яңа җитештерү объектларын – төзелеш гипсы һәм сыр ясау заводларын күздән кичерде. 

Бирегә эш буенча килгән Фәрит Мөхәммәтшин башта гипс заводын карады. Гипстан коры кушылмалар һәм төзелеш гипсы җитештерелә торган әлеге яңа предприятие файдаланышка быел гына тапшырылды. Якын арада җитештерү күләмнәрен арттырып, төзелеш гипсын аена 4,5 мең тоннага, гипс кушылмаларын 5,5 мең тоннага җиткерергә планлаштырганнар. Завод үсеше өчен районда бөтен шартлар да бар, чөнки гипс чыгару – районның төп тармагы, шулай ук “Кама Тамагы гипс руднигы” ААҖ һәм “Фоника Гипс” ҖЧҖ бюджет оештыру предприятиеләре булып тора. 

Аннары парламент башлыгы тагын бер яңа предприятиене – сыр ясау заводын күздән кичерде. Әле быел гына ачылып эшли башлаган заводта йомшак сыр һәм атланмай эшләп чыгарыла, алга таба балалар ризыгы җитештерергә исәп тоталар. Предприятие товар җитештерү өчен чималны җирле фермерлардан сатып ала, шул рәвешле, районда терлекчелек үсешенә дә булыша. Завод куәтен арттыруга йөз тоталар, биредә августтан башлап көн дә 4-6шар тонна сөт сатып алына, алга таба 10 тоннага җиткерү ниятләнә. 

Кама Тамагында Дәүләт Советы Рәисе 2,8 гектар мәйдан биләгән яңа ял паркында да булды. Биредә ландшафт эшләре төгәлләнеп килә, яңа өйләнешүчеләр аллеясы барлыкка килгән, ял итеп йөрү юллары, җәйге сәхнә, түбәсе булган җәйге ачык корылма, балалар мәйданчыгы бар. Ял зонасы парклар һәм скверларны ясау һәм булганнарын реконструкцияләү буенча Президент программасы бәрабәренә кешеләр өчен уңайлыклар белән тәэмин ителә. Кама Тамагы районында туган мәшһүр татар драматургы, Татарстан Дәүләт Советы депутаты Туфан Миңнуллин (1935—2012) исемен мәңгеләштерү максатыннан, паркны аның исеме белән атап, аңа бюст урнаштыру планлаштырылган. 

Соңрак Мәдәният йортында шушы төбәк халкы белән традицион очрашу үткәрелде, анда шулай ук РФ ФҖ Дәүләт Думасы депутаты Илдар Гыйльметдинов һәм муниципаль район башлыгы Павел Лоханов та катнашты. Район кешеләре алдында чыгыш ясап, Татарстан парламенты башлыгы Фәрит Мөхәммәтшин муниципаль районның үсеш темпларын уңай бәяләде. Биредә сәнәгати җитештерүдә үсеш күзәтелә, яңа предприятиеләр барлыкка килә, ә ул яңа эш урыннары, җирле бюджетка салым җыемнары, дип аерым билгеләп үтте. Кама Тамагында сыр ясау заводы барлыкка килүен рух күтәренкелеге белән билгеләп үтте. 

Фәрит Мөхәммәтшин районда һәм тулаем республикада урып-җыю эшләре нәтиҗәләрен бәяләде. “Бүген район бөртеклеләрне урып-җыю кампаниясен тәмамлады, уңдырышлылык гектарыннан 22 центнер чамасы булды, билгеле, әз, ләкин мондый эссе һава шартларында начар да түгел. Тагын шикәр чөгендере, бәрәңге һәм кукуруз уңышын җыясы кала, - диде. - Шуны билгеләп үтәсем килә – Татарстанда азык-төлек куркынычсызлыгы өчен нигез салынган. Тулаем икътисадның әлеге секторы казанышлары уңай дип бәялибез. Шулай ук көтелгәннән 1 процентка азрак булса да, икътисадта былтыргы шушы чордагыдан алга китеш күзәтелә, ләкин хәзерге шартларда бу нормаль хәл”, - дип сөйләде республика парламенты җитәкчесе. 

Бөтен республика гражданнарның үзара салым программасына актив төстә кереште, дип билгеләп үтте Фәрит Мөхәммәтшин. “Сез 1 сум җыйсагыз, бюджет тагын 4не бирә. Кайдадыр берничә миллион җыя алалар хәтта! Бу исә үзләренең вак ихтыяҗларын хәл итү – кайдадыр җирле зиратны тәртипкә китерү, кайдадыр бакча тоту мөмкинлеге бирә. Бик файдалы эш. Андый программаларда катнашу гражданнарның үз урамы, торган авылы яки шәһәре проблемаларына битараф булмаганын күрсәтә”, - диде ул. 

Район халкы алдында шулай ук Дәүләт Думасы депутаты Илдар Гыйльметдинов та чыгыш ясады. Мәктәпләр һәм юллар төзү һәм төзекләндерү кебек Кама Тамагы өчен яңалык булмаган проблемалы мәсьәләләр турында сөйләгәч, депутат, үз исеменә район халкыннан килеп ирешкән мөрәҗәгатьләрнең күбесе аңлаеш таба, шулар турында сүз алып барыла һәм республика гына түгел, федераль дәрәҗәдә дә хәл ителә, дип басым ясап әйтте.
● 25 августта  Татарстан әүләт Советы Рәисе Фәрит Мөхәммәтшин бүген республиканың Саба районында булып, Сатыш авылындагы гаилә терлек фермасын, Туктар авылында Мәдәният йортын карады. Парламент башлыгы шулай ук Байлар Сабасы бистәсендәге Мәдәният йортында район кешеләре белән очрашты. 

Фәрит Мөхәммәтшин сәфәре барышында беренче тукталган объект гаилә ат фермасы булды. Аны хуҗасы Айнур Мостафин 2011 елда ат үрчетергә булган, 2012 елда инде, ТР Авыл хуҗалыгы һәм азык-төлек министрлыгы бүлеп биргән 834 мең сум субсидия бәрабәренә ферма ачылган. Хәзерге вакытта биредә 34 баш ат, дистәләп сарык асрала, алга таба атлар санын 50 башка җиткерү күздә тотыла. Ләкин, фермер сүзләренчә, биредә төп проблема – олы юлдан керү юллары булмауда.

Районда гаилә фермалары аз түгел – 50гә якын исәпләнә, шуларның 6сы – ат фермасы, 8е умартачылыкка, 10сы сөтчелеккә карый, 1сендә кәҗәләр үрчетелә. 

Туктар авылында Фәрит Мөхәммәтшин быел республиканың максатчан программасы буенча үзгәртеп корылган Мәдәният йортын күздән кичерде. Ул хәзерге вакытта 17 бала тәрбияләнә торган “Тамчы” балалар бакчасы белән бер түбә астында. 

Байлар Сабасы бистәсендәге Мәдәният йортында район активы белән очрашуда Татарстан Дәүләт Советы Рәисе республиканың соңгы еллардагы үсеше, социаль-икътисади программаларның тормышка ашырылуы турында сүз алып барды. Татарстан ирешкән казанышларын саклап кына калмастан, башка төбәкләрдә һәм илләрдә тупланган тәҗрибәне дә үзенә алырга, яңа җитештерү мәйданнары, технологияләр, талантлы белгечләрне җәлеп итәргә дә омтыла, дип басым ясап әйтте ул.

Парламент башлыгы биредә татар телендә чыгыш ясады, чөнки җирле халыкның күпчелеге – татарлар, ә район үзәге Байлар Сабасы ныклы авыл тормышы һәм гореф-гадәтләргә хөрмәт үрнәге. Авыл хуҗалыгы чәчәк ата, Мәдәният йортлары, фельдшерлык-акушерлык пунктлары, мәктәпләр һәм балалар бакчалары ачыла, дип, республикада соңгы елларда аларның күпмегә артуы турында сүз булды. Болар барысы да авыл җирлекләрен сакларга булыша, ул мәсьәлә теләсә кайсы төбәк өчен социаль-икътисади бурыч булып тора, диде.

Сабалылар белән очрашуда шулай ук РФ Дәүләт Думасы депутаты Фатих Сибагатуллин һәм Саба районы башлыгы Рәис Миңнеханов катнашты. 

Соңыннан ТР Дәүләт Советы Рәисе стендка ату һәм компакт-спортинг комплексында, “Сабантуй” ат-спорт комплексында конкурс өчен каралган манежда һәм ат абзарларында булды.

● 26 августта  Казанның «Санкт-Петербург» волейбол үзәгендә ТР Волейбол федерациясе президенты кубогына сәнәгать предприятиеләре һәм авыл раойннары командалары арасында волейбол ярышларының финал өлеше башланды. Кубок уеннарын ачу тантанасында ТР Волейбол федерациясе президенты Фәрит Мөхәммәтшин катнашты.

Әлеге кубок ярышлары Татарстанда өченче тапкыр үткәрелә. Быелгы беренчелектә 80 команда катнашкан, шуларның сигезе финалга чыкты: сәнәгать предприятиеләре арасында – «Татнефть» ААҖ, «ТаграС-Холдинг» ширкәте, «Татхимфармпрепараты» АҖ, «Газпром Трансгаз Казань» ширкәте командалары, авыл районнары арасында – Алексеевски, Буа, Мамадыша һәм Саба районнары командалары.

● 26 августта  Дәүләт Советы Рәисе, “ГАЗ-21” авторетроклубы президенты Фәрит Мөхәммәтшин бүген Х халыкара тарихи автомототехника фестивален ачты. Бу эштә аңа броневиктан торып чыгыш ясаган Владимир Ленин, шулай ук анда катнашучыларны котлауга кушылган Леонид Брежнев ярдәм итте. 

Быел фестивальдә элеккеге заманнарның 200 автомобиле катнаша. Ретромашиналар яратучылар Германия, Литва, Польшадан һәм хәтта Япониядән дә килгән, шул рәвешле, катнашучылар географиясе тагын да киңәйгән. 

Казан фестиваленең аермалы ягы - экспонатларның тарихилыгының максималь дөреслегендә. Биредә хәтта “Автомобиль – йөзьяшәр”, “Мотоцикл – йөзьяшәр” дигән аерым номинацияләр каралган, шулай ук “Фестивальнең уникаль проекты”, “Фестивальнең иң зур коллекциясе”, “ГАЗ-21 “Волга”ның иң әйбәт сакланышы” номинацияләре гамәлдә. 

Фәрит Мөхәммәтшин үзе ретроавтомобильләргә мөкиббән киткән кеше буларак билгеле: гаражында “ГАЗ-69”, “Победа” һәм “ГАЗ-21” машиналары бар. 

Биредә бүгенге заман автомобильләрендә булган төрле җайланмалар, кондиционер, шик юк, ләкин алар – әрсез, дип, аермалы якларын барлады Фәрит Мөхәммәтшин. “Дүрт цилиндр, барысы да күз алдында, ә хезергеләрнең барысы да ябык, үзең төзәтә дә алмыйсың – автосервиска барырга кирәк. Ә без - үз кулларыбыз белән, кызыксынып... Еш кына “ГАЗ-69”да, “Победа”да чыгарга тырышам, “Волга”да да. Нигездә, җәмәгатем белән дачага барганда инде, ерак арага түгел. Дөрес, “ГАЗ-69”га утырудан баш тартты ул, каты, дип зарлана. Ә менә “Волга”га бик рәхәтләнеп утырып йөри”, - дип билгеләп үтте ТР Дәүләт Советы Рәисе журналистлар белән аралашканда. 

Сүз уңаенда әйтик, Фәрит Мөхәммәтшин үзе дә машиналарын фестивальгә китергән. Ә Татарстан Президенты Рөстәм Миңнеханов “Москвич-407” маркалы яшел төстәге автомобилен куйган. 

Фестивальдәгеләр “Паккард Твелв” машинасына аеруча игътибар бирде. Самараның ретроавтомобильләрен яратучылары аны шәп итеп реставрацияләп алып килгән. Машина Самара музеена яхшы хәлдә тапшырылган булган, тулы комплектациядә диярлек. Үз вакытында (родстер 1937 елда чыккан булган) элита классындагы спорт машинасы саналган: түбәсе ачла-ябыла торган, 12 цилиндрлы, 175 ат көченә ия. Бәясе 27 мең долларга кадәр җиткән, аны бай кешеләр генә алырга сәләтле булган. Хәзерге вакытта дөньяда шундый 31 генә автомобиль калган, диләр. 

Ретроавтомобильләр шәһәр яки трасса буйлап барса, юлда авария китереп чыгарырга мөмкин, ягъни еш кына шундый хәл була. Автомобильләрне төягәндә шундый очраклар булды, чөнки кешеләр алардан күзләрен ала алмый, тоткан рульләре онытыла... Шуңа күрә төяп алып килгәндә кешеләрнең игътибарын җәлеп итмәскә тырышабыз, дип сөйли Самарадан Николай Хрипунов. 

Фестиваль программасында, музей машиналары белән генә сокланудан тыш, шимбә һәм якшәмбе көннәрендә автомобильләрдә узышалар була, бүген исә “Автосабантуй” үткәрелде.

● 27 августта  Казанда ТРВолейбол федерациясе президенты кубогына ярышларның финалы булды. Җиңүчеләргә медальләрне һәм Кубокны ТР Дәүләт Советы Рәисе, ТР Волейбол федерациясе президенты Фәрит Мөхәммәтшин тапшырды.

ТР Волейбол федерациясе президенты финал уеннарын карады. Авыл командалары арасында финалга Саба һәм Алексеевски районнары командалары чыккан иде. Киеренке көрәштә Кубокның 2014 һәм 2015 елгы ияләре – сабалылар – җиңде. Ә сәнәгать предприятиеләре арасында Кубокны «Газпром трансгаз Казань» командасы яулады – ул финал уенында «Татхимфармпрепараты» командасын 2:0 исәбе белән җиңде.

● 28 августта  Kazanring автодромында Х Халыкара тарихи автомеханика фестиваленең йомгаклау этабы үтте. Җиңүчеләрне котларга һәм бүләкләр тапшырырга чара үткән урынга Татарстан Президенты Рөстәм Миңнеханов ретроавтомобиль руле артында килде. 

200 борынгы автомобильдән (биредә Германия, Литва, Польша һәм Япониядән килүчеләр дә бар иде) конкурс жюрие иң яхшы машиналарны сайлап алды. Җиңүчеләргә бүләкләрне Рөстәм Миңнеханов тапшырды. 

«Иң озын гомерле автомобиль» номинациясендә җиңүче дип Екатеринбургтан килгән Анатолий Скоробогатыхның 1901 елда чыгарылган Oldsmobile танылды. 

«Фестивальнең уникаль проекты» номинациясендәге призны Самара музее 1937нче елгы Packard Twelve белән алды. «Фестивальнең иң яшь катнашучысы» итеп Казаннан Тимур Бикбулатов аталды, ул 1986 елгы «Рига» мопеды белән килгән. 

12 автомобиле һәм мотоциклы өчен Чаллыдан Заһид Афзалов «Фестивальнең иң зур коллекциясе» номинациясе дипломанты булды. Казанлы Владислав Смешников «ГАЗа-21 «Волга»сы 56 еллык тарихлы булып чыкты. 1908 елгы «Озын гомерле мотоцикл» призы Айдар Ибәтуллинга тапшырылды.

«Бездә ретроавтомобильләр мондый сыйфатта һәм мондый санда булганы юк иде әле. Киләчәктә дә булган традицияне сакларбыз дип ышанам. Кешеләр бу өлкәгә кызыксынып карый, бу кирәкле. Рәхмәт сезгә”, - дип билгеләп үтте үз чыгышында ТР Президенты. 

Татарстан Дәүләт Советы Рәисе һәм «ГАЗ-21» авторетроклубы президенты Фәрит Мөхәммәтшин фестивальнең ун ел эшләвендә күп нәрсәләргә ирешелгәнне әйтеп узды. Ретромашиналарны бәһалаучы һәм кызыксынучы клуб әгъзалары арта, автомобильләрне бәяләү өчен техник комиссия барлыкка килә. Катнашучылар географиясе киңәя.

“Хәзер безгә зур музей булдыру турында уйларга кирәк. Күбрәк кешегә һәм кунакларыбызга күрсәтергә дә булыр иде. Бу авыр мәсьәлә, без әле аны өйрәнәбез, - дип сөйләде Фәрит Мөхәммәтшин. – Барлык катнашучыларга да юлларда имин йөрүләрен, һәлакәтләргә юлыкмауларын телим. Һәм 2006 елда клубны булдырганда әйтелгәннәрне истә тотыйк: әгәр дә алда ретроавтомобиль бара икән, сигнал бирми үтмә. Бу безнең тарихны саклаучы кешегә ихтирам билгесе”. 

Фестиваль җиңүчеләрен бүләкләгәннән соң Рөстәм Миңнеханов ретромотоциклда XXI Татарстан Республикасы Президенты Кубогына һәм ралли-кросс буенча үтүче ярышлар урынына китте.

● 31 августта  Татарстан Дәүләт Советы Рәисе Фәрит Мөхәммәтшин бүген Теләче районында булып, авыл инфраструктурасының ике яңа объектын - Теләче елгасы ярында төзелгән яңа паркны, Караширмә авылында файдалануга тапшырылган клубны ачуда катнашты. Парламент башлыгы шулай ук районның җәмәгать судьясы кабул итә торган төзекләндерелгән 1 нче номерлы суд участогы бинасын карады. 

Теләчедә яр буе линиясе бәйрәмчә мохиттә ачылды. ТР Дәүләт Советы Рәисе Фәрит Мөхәммәтшин белән берлектә керү урынына аркылы сузылган символик кызыл тасманы Теләче районы башлыгы Илдус Зарипов, ТР Президенты ярдәмчесе Наталия Фишман һәм башка рәсми затлар кисте. “Республика халкы өчен уңайлы иҗтимагый киңлекләр булдыру Татарстан үсешенең мөһим бер юнәлеше булып тора”, - дип басым ясап әйтте Фәрит Мөхәммәтшин анда. 

2015 елдан бирле парклар һәм скверлар төзү һәм үзгәртеп кору программасы буенча республикада 182 шундый объект булдырылды һәм уңайлыклар белән тәэмин ителде. Авыл һәм шәһәр кешеләре ялы өчен уңайлы шартлар булдыруда Су саклау зоналары елы кысаларында үткәрелә торган чаралар шуның логик дәвамы булып тора. Республика күләмендә 21 шундый объектта уңайлыклар булдыру быелгы планга кертелгән.

Парламент башлыгы шулай ук искәртеп үткәнчә, Теләче районы быел 25 еллыгын билгеләп үтә. Аны яңадан торгызу турындагы карар чирек гасыр элек, районның тагын да зуррак тарихы булуга карамастан, ТР Югары Советы сессиясендә кабул ителде. 

Теләче районы башлыгы Илдус Зарипов, үз чиратында, Фәрит Мөхәммәтшинга ул елларда районның мөстәкыйль муниципаль берәмлек булу карарын хуплаган өчен рәхмәт әйтте. 

“Үзенең чирек гасырлык тарихында Теләче районы сизелерлек үзгәрде, яңа төзелгән һәм искеләре үзгәртеп корылган мәктәпләр, балалар бакчалары, мәдәният йортлары һәм башка объектлар шуның дәлиле”, - диде Ф.Мөхәммәтшин.

Яр буе линиясен ачу тантанасыннан соң ТР Дәүләт Советы Рәисе районның җәмәгать судьясы кабул итә торган 1 нче номерлы суд участогын күздән кичерде. Биредә күптән түгел капиталь төзекләндерү эшләре төгәлләнгән. Шуның өчен Татарстан бюджетыннан 5 млн сумга якын акча бүлеп бирелгән булган. Ф.Мөхәммәтшин суд системасының республика районнарында андый беренчел звеносының халык өчен әһәмиятенә игътибарны юнәлтте. 

Караширмә авылында бүген республика парламенты башлыгы 50 урынга исәпләнгән яңа мәдәният йортын ачты. Шунда ук башлангыч мәктәп тә урнашкан. Быел анда 4 кенә бала укырга керә, Фәрит Мөхәммәтшин демографик күрсәткечнең түбән булуына үкенеч белдерде.

Республика өчен авыл җирлегендә тулыканлы яшәү, эшләү өчен шартлар тудыру өстенлекле дәүләт бурычы булып тора, дип билгеләп үтте ТР Дәүләт Советы Рәисе. Бөтен җирдә урбанизация күренеше нәтиҗәсе шуңа китерә – республика халкының чиреге генә авылда яши – барысы 932 мең кеше. 

